
ᑖᒃᑯᓄᖓ ᑐᓂᔭᐅᔪᖅ 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
 

ᐱᔾᔪᑎᖓ 
 

ᑐᑭᓯᒋᐊᕈᑎᒃᓴᖅ:        ᐃᓱᒪᓕᐅᖅᑕᐅᔪᖅ: X 

ᐊᑲᐅᙱᓕᐅᕈᑎ: ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ (HACCS) 
ᐊᒻᒪ ᐊᑐᖅᑕᐅᓂᖏᑦ ᐊᑐᖏᓗᐊᕈᑏᑦ 

 
ᑭᖑᓂᑦᑎᓐᓂ ᖃᓄᐃᓕᖓᓂᖓ:  

• ᐊᕙᑎᓕᕆᔨᒃᑯᑦ (ENV) ᐃᖅᑲᓇᐃᔭᖃᑎᖃᑦᑎᐊᖅᓯᒪᔪᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂ ᓴᖅᑭᑎᑦᑎᓗᑎ ᐊᒻᒪ 
ᐊᑐᓕᖅᑎᑦᑎᓗᑎ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ.  

• ᐃᓗᓕᓪᓗᐊᑕᕆᔭᖓ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ ᐊᑐᖏᓗᐊᕈᑎᓄᑦ ᐊᑐᖅᑕᐅᔪᖅ, ᒫᓐᓇᐅᔪᒥᑦ  ᖃᐅᔨᒪᔭᐅᔪᑦ 
ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ (HACCS). 

• ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ, ᒫᓐᓇᐅᔪᒥᑦ ᐋᖅᑭᔅᓯᒪᓂᖓ, 
ᑕᐃᒪᐃᓕᖓᓯᒪᓕᖅᑐᖅ 2022−ᒥᓂᑦ ᐊᒻᒪ ᐊᒥᓱᒐᓚᐅᓯᒪᔪᑦ ᑐᔅᓯᕋᐅᑏᑦ ᐊᑐᖅᑕᐅᓂᖏᓐᓄᑦ ᐊᑐᖏᓗᐊᕈᑏᑦ ᓴᓇᔭᐅᓯᒪᔪᖅ 
ᓴᖅᑭᖅᑎᑕᐅᔪᒻᒪᓂᑦ. ᐃᓚᖏᑦ ᐅᔾᔨᕐᓇᓗᐊᖅᑐᑦ ᑐᔅᓯᕋᐅᑏᑦ ᐱᖃᓯᐅᔾᔨᔪᑦ: 

o ᐃᑉᐱᐊᕐᔪᒃ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 5 ᐊᑐᖏᓗᐊᕈᑎᓂᑦ 2022/2023 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ (TAH) ᑕᓪᓗᕈᑎᐅᑉ ᐃᒪᖓᓂ (85) ᐊᒻᒪ 
ᐊᖏᖅᑕᐅᓚᐅᖅᑐᖅ. 

o ᑭᓐᖓᐃᑦ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 12 ᐊᑐᖏᓗᐊᕈᑎᓂᑦ 2022/2023 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᓴᓂᕋᔭᐅᑉ ᐃᑭᕋᓴᖓᓂ (123) ᐊᒻᒪ 
ᐊᖏᖅᑕᐅᓚᐅᖅᑐᖅ. 

o ᐸᓐᓂᖅᑑᖅ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 16 ᐊᑐᖏᓗᐊᕈᑎᓂᑦ 2022/2023 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᕿᑭᖅᑖᓘᑉ ᐃᑭᕋᓴᖓᓂ (61).  

o ᐃᑉᐱᐊᕐᔪᒃ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 6 ᐊᑐᖏᓗᐊᕈᓯᓂᑦ 2023/2024 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᑕᓪᓗᕈᑎᐅᑉ ᐃᒪᖓᓂ (85) ᐊᒻᒪ ᐊᖏᖅᑕᐅᓚᐅᖅᑐᖅ. 

o ᑭᓐᖓᐃᑦ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 6 ᐊᑐᖏᓗᐊᕈᑎᓂᑦ 2023/2024 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᓴᓂᕋᔭᐅᑉ ᐃᑭᕋᓴᖓᓂ (123) ᐊᒻᒪ 
ᐊᖏᖅᑕᐅᓚᐅᖅᑐᖅ. 

o ᐸᓐᓂᖅᑑᖅ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 36 ᐊᑐᖏᓗᐊᕈᑎᓂᑦ 2023/2024 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᕿᑭᖅᑖᓘᑉ ᐃᑭᕋᓴᖓᓂ (61).  

o ᓴᓂᑭᓗᐊᖅ ᑐᔅᓯᕋᓚᐅᖅᑐᖅ ᐊᑐᖅᑕᐅᓂᑦ 2 ᐊᑐᖏᓗᐊᕈᑎᓂᑦ 2023/2024 ᓇᓐᓄᒐᓱᐊᓇᕐᒥ ᐊᕐᕌᒍᖓᓂ. ᑖᓐᓇ 
ᑐᖔᓃᓚᐅᖅᑐᖅ 25% ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᓂᒋᖓᓄ ᑕᓯᐅᔭᖅᔪᐊᖅ (35) ᐊᒻᒪ 
ᐊᖏᖅᑕᐅᓚᐅᖅᑐᖅ.  

• ᐊᕙᑎᓕᕆᔨᒃᑯᑦ ᐊᔅᓱᕉᑎᖃᓚᐅᖅᑐᑦ ᐊᑐᓕᖅᑎᑕᐅᓂᖓᓄᑦ ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ 
ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓᓄ ᐱᓗᐊᖅᑐᒥᑦ ᐱᑕᖃᕆᐊᖃᖅᑎᑕᐅᔪᓄᑦ ᕿᒥᕐᕈᔭᐅᓂᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ (NWMB).  

• ᐃᓚᖓ 5.7.2.1 ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ ᐅᖃᖅᓯᒪᔪᑦ, 
ᑐᔅᓯᕋᐅᑏᑦ ᐊᑐᖏᓗᐊᕈᑎᓄᑦ ᐊᖏᓂᖅᓴᐅᔪᓄᑦ 25% ᓇᓄᒍᑎᖏᓐᓄᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᓇᓐᓄᒐᓱᐊᕐᓇᒥ 
ᐊᕐᕌᒍᒥ ᐊᐅᓪᓚᖅᑎᑕᐅᑦᑕᐅᑎᒋᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓗᑎ ᓴᐳᒻᒥᑦᑎᓂᕐᒧᑦ 
ᐃᓱᒫᓘᑕᐅᔪᓐᓇᖅᑐᓄᑦ. 

• ᔮᓐᓄᐊᕆᒥ 16, 2024, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᑦᑎᒍᑎᖃᓚᐅᖅᑐᑦ ᐊᐅᓚᑦᑎᖃᑎᒌᓐᓂᕐᒧᑦ 
ᐱᓕᕆᖃᑎᖏᓐᓂ ᓅᔅᓯᓂᐊᖅᑐᑎ ᐱᖓᓱᓄ ᑲᑎᒪᓂᐅᔪᓂ ᐊᑕᐅᓯᕐᒥ ᐊᕐᕌᒍᒥ. ᑖᓐᓇ ᐊᓯᔾᔨᕐᓂᐅᔪᖅ ᑕᑯᑎᑦᑎᒍᓐᓇᖅᑐᖅ 
ᑭᖑᕙᖅᑐᓂ ᕿᒥᕐᕈᔭᐅᓂᖏᓐᓄᑦ ᐊᑐᖏᓗᐊᕈᑎᓄᑦ ᑐᔅᓯᕋᐅᑎᓄᑦ ᖁᓛᓃᑦᑐᓄᑦ 25% ᐊᖏᓛᕆᔪᓐᓇᖅᑕᖓ. 

• ᐅᑉᐱᕈᓱᑦᑐᒍᑦ ᐱᑕᖃᕆᐊᖃᕐᓂᖓᓄᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᓂᕐᒧᑦ ᐱᑕᖃᕆᐊᖃᕐᓇᓂ 
ᐃᓱᒪᓕᐅᖃᑦᑕᖅᑐᑦ ᑎᒥᐅᔪᑦ (ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ (RWO) ᐊᒻᒪ ᐊᕙᑎᓕᕆᔨᒃᑯᑦ) ᐃᑲᔪᖅᓱᖅᑐᑎ 
ᓴᖅᑭᖅᑎᑕᐅᓂᖏᓐᓄᑦ ᐊᑐᖏᓗᐊᕈᓄᑦ ᑐᔅᓯᕌᖑᓯᒪᔪᑦ ᐊᒻᒪᐊᖏᖅᑐᑎ ᓴᐳᒻᒥᑦᑎᓂᕐᒧᑦ ᐃᓱᒫᓘᑎᑕᖃᕐᓇᓂ.  

• ᐱᓕᕆᔭᐅᓂᖃᖅᑐᒥᑦ ᑐᔅᓯᕋᐅᑎᖃᖅᑐᑦ ᐃᖃᓗᑦᑑᑦᑎᐊᖅ 1 ᐊᑐᖏᓗᐊᕈᑎᒥᑦ ᐊᑐᖅᑕᐅᓗᓂ ᕕᔅᑲᐅᓐᑦ ᒥᐅᕕᐅᓪ 
ᓇᓄᒡᒍᑎᖏᓐᓄᑦ. ᑖᓐᓇ ᑐᔅᓯᕋᐅᑦ ᐅᖓᑖᓃᑦᑐᖅ 25% ᐊᖏᓛᕆᔪᓐᓇᖅᑕᖓ ᐃᒥᕐᕈᔭᐅᓗᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓄᑦ ᒫᓐᓇᐅᔪᒥᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᑖᒃᑯᓄᖓ ᓇᓄᒡᒍᑎᖏᓐᓄᑦ 3 ᓇᓄᐃᑦ. ᑕᒪᒃᑭᑦ ᐊᕕᑦᑐᖅᓯᒪᔪᓂᑦ 
ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ ᐊᒻᒪ ᐊᕙᑎᓕᕆᔨᒃᑯᑦ ᐊᖏᖅᑐᑦ ᐃᓱᒫᓗᓇᖅᑐᑕᖃᕐᓇᓂ ᓴᖅᑭᖅᑎᑕᐅᓂᖓᓄᑦ ᐊᑕᐅᓯᖅ 
ᓂᕕᖓᑖᖅ, ᑭᓯᐊᓂᓕ ᑭᓪᓕᖃᖅᑎᑕᐅᔪᒍᑦ ᓴᖅᑭᑎᑦᑎᓂᕐᒥᑦ ᑖᔅᓱᒥᖓ ᐱᕙᓪᓕᐊᓂᖓᓄᑦ ᓇᓗᓇᐃᔭᖅᓯᒪᔪᓂᑦ 
ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ.  

• ᑖᓐᓇ ᐊᑐᐊᒐᖅ ᕿᒥᕐᕈᓂᕐᒧᑦ ᐊᖏᓛᕆᒧᓐᓇᖅᑕᖓ ᓇᓗᓇᐃᖅᑕᐅᓯᒪᔪᖅ ᑲᓇᑕᒧᑦ ᐊᖅᑕᓇᖏᕈᑎᖃᓂᕐᒧᑦ ᕿᒥᕐᕈᓂᕐᒥᑦ 
ᐱᐅᔫᓪᓗᓂ ᖃᓄᐃᓕᒋᐊᕈᑎ ᓴᐳᒻᒥᑦᑎᓂᕐᒧᑦ, ᑭᓯᐊᓂᓕ ᖃᓄᐃᓐᓂᐅᔪᓂᑦ ᓲᕐᓗ ᕕᒡᑲᐅᓐᑦ ᒥᐅᕕᐅᓪ ᐊᒻᒪ ᐸᓐᓂᖅᑑᖅ 
ᑐᔅᓯᕋᐅᑎᖏᑦ ᓇᓗᓇᐃᖅᓯᓯᒪᔪᑦ ᑕᒪᑐᒥᖓ ᐱᕙᓪᓕᐊᓂᖓᓂ ᓈᒻᒪᓐᓂᖃᕐᓇᓂ ᐊᒻᒪ ᐱᒡᒐᓇᖅᑐᓂ ᐱᓕᕆᐊᕆᓗᒍ 
ᐊᑐᓕᖅᑎᑕᐅᓂᖓᓄᑦ ᐊᒻᒪ ᕿᒥᕐᕈᔭᐅᔭᕆᐊᖃᖅᑐᓂ ᓇᓗᓇᐃᖅᓯᓗᓂ ᓱᑲᑦᑐᒥᑦ ᐃᓱᒪᓕᐅᕐᓂᐅᔪᓂᑦ ᓄᓇᓕᒻᒧᑦ 
ᐊᑐᖏᓗᐊᕈᑎᓄᑦ ᑐᔅᓯᕋᐅᑎᓂᑦ.  

ᒫᓐᓇᐅᔪᖅ ᖃᓄᐃᓕᖓᓂᖓ: 

• ᐅᑯᑎᒍᓇ ᓯᓚᑖᓂ ᐊᒻᒪ ᐃᓗᐊᓂ ᑐᓴᖅᑎᑕᐅᓂᒃᑯᑦ, ᑕᑯᔅᓴᐅᖏᓐᓇᖅᑐᖅ ᓇᓗᓇᕈᑎᑕᖃᖅᑐᓂ ᐊᑭᓖᖃᑦᑕᐅᑎᓂᖏᓐᓄᑦ ᐊᒻᒪ 
ᑐᔅᓯᕋᓂᐃᕐᒧᑦ ᐊᑐᖏᓗᐊᕈᑎᓂᑦ. 

• ᑭᐅᓪᓗᓂ ᐃᓄᓐᓂᑦ ᑐᓴᖅᑎᑦᑎᒍᑎᓂᑦ, ᐊᕙᑎᓕᕆᔨᒃᑯᑦ ᑐᔅᓯᕋᖅᑐᑦ ᐲᖅᑕᐅᓗᓂ ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ 
ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ ᐃᓚᖓ 5.7.2.1, 25% ᐊᖏᓛᕆᒧᓐᓇᖅᑕᖓ ᓄᓇᕗᒻᒥ ᐅᒪᔪᓕᕆᔨᕐᔪᐊᑦ 
ᕿᒥᕐᕈᓂᖏᓐᓄᑦ. ᐃᓚᒋᓪᓗᓂᐅᒃ ᑖᔅᓱᒧᖓ ᐲᖅᑕᐅᓂᖓᓄᑦ, ᐊᕙᑎᓕᕆᔨᒃᑯᑦ ᐃᓕᓴᖅᓯᒻᒥᔪᑦ ᐃᓚᖏᑦ ᑐᔅᓯᕋᐅᑏᑦ 
ᐊᑐᖏᓗᐊᕈᑎᓄᑦ ᐊᑐᖅᑕᐅᓂᖏᓐᓄᑦ ᐱᑕᖃᖅᑎᑦᑎᔪᓐᓇᖅᑐᑦ ᐱᓪᓚᕆᐅᔪᓂᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᓂᑦ ᓴᐳᒻᒥᑦᑎᓂᕐᒧᑦ 
ᐃᓱᒫᓘᑕᐅᔪᓂᑦ. ᑖᒃᑯᓇᓂᖃᓄᐃᓕᖓᓂᐅᔪᓂᑦ ᐱᓪᓚᕆᐅᔪᓂᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᓂᑦ ᓴᐳᒻᒥᑦᑎᓂᕐᒧᑦ ᐃᓱᒫᓘᑕᐅᔪᓂᑦ, 
ᑐᔅᓯᕋᖅᑐᑦ ᖃᓄᐃᑦᑐᑐᐃᓐᓇᐃᑦ ᐊᑦᑐᖅᑕᑕᐅᔪᑦ ᑎᒥᐅᔪᑦ ᑐᓂᔪᓐᓇᖅᑕᖏᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐃᓱᒪᓕᐅᓂᕐᒧᑦ ᐊᑐᖅᑕᐅᓂᖏᓐᓄᑦ ᐊᑐᖏᓗᐊᕈᑏᑦ. ᑕᒪᓐᓇ ᐊᔾᔨᒌᓐᓂᖃᕐᓂᖅᓴᐅᓂᐊᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐱᓕᕆᐊᕆᒋᐊᖃᖅᑕᖏᓐᓂ ᐃᓱᒪᒋᔭᖃᕐᓗᑎ ᓇᓐᓄᑦᑕᐅᔪᓂ ᑭᓪᓕᖃᖅᑎᑕᐅᓂᖏᓐᓄᑦ ᐱᑕᖃᕈᓐᓇᑎᓪᓗᒍ 
ᓴᐳᒻᒥᑦᑎᓂᕐᒧᑦ ᐃᓱᒫᓘᑕᐅᔪᓂᑦ.  

 

ᑲᑎᒪᑎᑦᑎᓂᐅᔪᑦ:  

• ᐊᒥᓲᓯᒪᔪᑦ ᐅᖃᖃᑎᒌᖃᑎᖃᕐᓂᐅᔪᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑎᒪᔨᖏᓐᓂ ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ 
ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ ᓴᖅᑭᖅᑎᑕᐅᔪᒻᒪᓂᓂᑦ. ᑐᓐᖓᕕᒋᓪᓗᒋᑦ ᐅᕙᒍᑦ ᑐᑭᓯᔭᖏᓐᓂ, 
ᐱᑕᖃᐃᓐᓇᖅᑐᖅ ᐱᑕᖃᑦᑎᐊᖏᓐᓂᖓᓄᑦ ᑐᑭᓯᓂᕐᒥᑦ ᐱᔾᔪᑎᖃᖅᑐᓂ ᐊᑐᖅᑕᐅᔪᒥᑦ ᓇᓐᓄᒐᓱᐊᖅᑎᓄᑦ 
ᐊᑦᑐᖅᑕᐅᓛᖑᓂᖃᖅᑐᑦ ᐊᑐᖅᑕᐅᔪᒧᑦ.  

• ᐊᕙᑎᓕᕆᔨᒃᑯᑦ ᑎᑎᕋᖅᓯᒪᔪᓂᑦ ᑐᓴᖅᑎᑦᑎᒍᑎᖃᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ 
ᑲᑎᒪᔨᖏᓐᓂ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪ ᓯᓚᖓᓄ ᐊᓯᔾᔨᕐᓂᖓᓄᑦ ᑲᓇᑕᒥ ᑎᓯᐱᕆᒥ 17, 2024, ᐊᑐᕐᓂᐊᖅᓯᒪᓪᓗᑎ ᑖᓐᓇ 
25% tᐊᖏᓛᕆᔪᓐᓇᖅᑕᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓂᖓᓄᑦ ᕕᕝᕗᐊᕆ 2025 ᑲᑎᒪᓂᖏᓐᓄᑦ. 

ᐊᑐᓕᖁᔭᓕᐊᑦ:  

1. ᐊᕙᑎᓕᕆᔨᒃᑯᑦ ᐊᑐᓕᖁᔨᔪᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓗᑎ ᐲᖅᑕᐅᓂᖓᓄᑦ 25% 
ᐊᖏᓛᕆᔪᓐᓇᖅᑕᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᓂᖏᓐᓄᑦ. 

2. ᐊᕙᑎᓕᕆᔨᒃᑯᑦ ᐊᑐᓕᖁᔨᒃᑲᓂᖅᑐᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᑭᒧᐊᖅᑎᑦᑎᓗᑎ ᐊᕙᑎᓕᕆᔨᒃᑯᓐᓂ 
ᐋᖅᑭᒋᐊᑦᑕᐅᑎᐊᕐᓗᓂ ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑕᐅᓂᖏᑦ ᐊᒻᒪ ᐊᑐᖏᓗᐊᕈᑎᓄᑦ ᐋᖅᑭᑦᑕᐅᓂᖏᑦ ᐊᑐᖅᑕᐅᓂᖓ ᓲᕐᓗ 
ᑖᒃᑯᐊ ᐊᑐᖅᑕᐅᓂᖏᑦ ᐊᑐᖏᓗᐊᕈᑏᑦ ᑲᑎᒪᔨᓅᖅᑕᐅᓂᐊᖅᑐᑎ ᑭᓯᐊᓂ ᐊᑦᑐᖅᑕᐅᓯᒪᔪᑦ ᑎᒥᐅᔪᑦ ᐅᑉᐱᕈᓱᓐᓂᖃᕈᑎ 
ᐱᓪᓚᕆᐅᔪᒥ ᐱᑕᖃᖅᑐᓂ ᐃᓱᒫᓘᑎᒥᑦ ᓇᓄᐃᑦ ᓴᐳᒻᒥᔭᐅᓂᖏᓐᓄᑦ. 

